
Gronda sceptica davart strategia
da privatisar il traffic public

■ (rtr) EnSvizraduai il trafficpublic veg-
nir privatisà anc dapli. La cumpart dal
maunpublic vi dad interpresas da trans-
port duai vegnir sminuidaconsiderabla-
main.Quai prevesa l’Uffizi federal da traf-
fic en sia nova strategia per il traffic public
ch’è vegnida publitgada quels dis.

Nagin sustegn per plans da Berna
Per ch’i dettia tranter auter dapli concur-
renza sin la fiera duain ils chantuns e las vi-
schnancas vender lur participaziuns ch’els
possedan vi dad interpresas da transport
regiunalas. En ilGrischun chatta l’uffizi fe-
deral dentant nagin sustegn per ses plans.
Tant l’administraziun chantunala sco era la
Viafier retica refusan las ideas da Berna.

Fitg grev da chattar investiders
Lunsch davent da la realitad sajan ils plans
da l’Uffizi federal da traffic, manegiaWer-
ner Glünkin, il manader da la partiziun
traffic public dal chantun Grischun. Per
l’ina stoppian ins l’emprim chattar inve-
stiders privats che sajan pronts d’investir
grondas summas en il traffic public. Quai
na saja betg realistic perquai che las ristgas
finanzialas sajan memia grondas.

Dapli responsabladad
per interpresas da transport

E per l’autra saja la structura dal traffic pu-
blic oz in’autra ch’avant 20 onns. Contri-
buì a quai haja la refurma da la lescha da-
vart il traffic public che saja ida en vigur il
1996. Quella refurma haja unifitgà la fi-
nanziaziun dal traffic public. Dapi lura na
surpiglian la confederaziun e las vischnan-

cas betg pli simplamain ils deficits da las
interpresas da transport, mabain define-
schan las prestaziuns e quant ch’ellas èn
prontas da pajar per quellas.

Las interpresas da transport stoppian
uschia surprender dapli responsabladad.
Glünkin na crai perquai betg ch’interpre-
sas novas possianoffrir lamedemapurschi-
da per pli paucs daners sco quai che l’Uffizi
federal da traffic spera.

Concurrenza porta
meglras prestaziuns

Main critic visavi la strategia da l’uffizi fe-
deral èHans Amacker, il directur da la Via-
fier retica. Concurrenza portia cleramain
meglras prestaziuns. Cunzunt tar ils bus
haja la concurrenza purtà dapli qualitad e
main custs. Sco exempel numna el il bus
da l’Engiadin’Ota.

Betg sa serrar a tals svilups
Tge consequenzas che dapli concurrenza
avess tar las viafiers saja dentant grev da dir,
manegia Amacker. A lunga vista na da-
stgian ins dentant betg sa serrar a tals svi-
lups. Che la Viafier retica pudess ir en
mauns privats na vesa el dentant betg sco
realistic. Ils custs da cumpra auts ed il
squitsch da far gudogn rendian quai nun-
probabel. Insumma vesa el la strategia da
l’Uffizi federal da traffic plitost sco idea a
lunga vista, sco in impuls per lantschar la
discussiun. Per ils proxims onn na vegni
dentant a sa midar nagut en il Grischun.
Hans Amacker è persvas che la Viafier re-
tica vegnia er ils proxims onns a garantir in
traffic public da buna qualitad.

Tant l’administraziun chantunala sco era la Viafier retica refusan las ideas da Berna.
KEYSTONE

■ SCOL’AULTA POLITECNICA (ETH) TURITG

Sarah Springman – nova rectura
(anr) Dunnas ascendan pli e pli il spitg
dallas scolas aultas svizras. Igl ei
gnanc in meins che nus vein commu-
nicau che la giurista Astrid Epinay ei
vegnida eligida sco emprema rectura
dall’Universitad da Friburg. Quels dis
ha la Scol’aulta politecnica federala
(ETH) aTuritg schau saver che l’ inschi-
gniera Sarah Springman, che ha stude-
giau a Cambrigde (GB), daventi nova
rectura. Ella ei denton la secunda dunna
– suenterHeidiWunderli-Allenspach – al-
la testa dalla reputada ETH.

Omisduas recturas ein buca Svizras.
Rectura Astrid Epinay deriva daMagon-
za (Mainz), Tiaratudestga, e Sarah
Springman ei Brita e naschida 1956 a
Londra. Ferton che la rectura da Friburg
ei maridada ed ha dus affons ei rectura
Sarah Springman ledia. Mo ella seigi ina
vera mumma enten accumpignar e su-
stener ils doctorands (Doktormutter).
La nova rectura dalla ETH ei era ina
gronda sportista (remar, squash, triat-
lon), purtadra da diversas medaglias e
schizun d’ina distincziun persuenter tras
regina Elisabet dall’Engheltiara.

La nova rectura dalla Scol’aulta poli-
tecnica a Turitg, Sarah Springman, entra
en uffeci cun Daniev 2015. Dapi 1997
eis ella professoressa ordinaria per geo-
tecnica alla ETH. Ella seigi ina docenta

fetg engaschada, ina excellenta perscru-
tadra e disponi d’ina gronda e liunga ex-
perientscha. Oravontut vegli ella era
contribuir sia part per mantener u schi-
zun slargar igl ault nivel dall’ETH. Il
pensum da rectura vesa ella enten gidar
dunnas ed umens talentai ad in bien start
en lur veta academica.

La nova rectura, Sarah Springman,
vegn appreziada grondamein dall’entira
Scola aulta politecnica a Turitg. Sia
elecziun ei bein succedida tras il cussegl
dalla ETH, denton era vegnida confir-
mada cun varga duas tiarzas dalla confe-
renza dils 606 professers e professoressas.

Sarah Springman, la nova rectura dalla
ETH a Turitg. MAD

